
				Halaman ini tervalidasi
Ketjakepannja barisan bashi bozouk.  139

ka dalem kebon dan berkoempoel di sana, melawan teroes pada moesoenja. Stenga djem lamanja itoe barisan nizam soeda melawan pada soldadoe-soldadoe kozak jang toenggang koeda dan djalan kaki. Patroonnja itoe soldadoe-soldadoe Toerki soeda abis dipake menembak, maka iaorang moesti berklai dengen goenaken sadja bajonet.

 Tetapi djoega dalem keada'an begini, itoe barisan Toerki ampir binasa semoea. Sedeng Mohamed Ali maoe kasi prenta aken berklai mati-matian, soepaja ia dan tentaranja mati dengen kasi tinggal nama terpoedji, dengen mendadak soldadoe-soldadoe kozak brenti berklai dan melariken dirinja. Di loear ada kadengeran swara tindakan koeda; pelor-pelor dari meriam dan snapan soeda oesir itoe barisan Rus jang telah lari dengen tinggalken bebrapa banjak mait kawan-kawannja di tenga djalan.

 Itoe waktoe Mohamed Ali bei dan ia poenja. doea poeloe soldadoe jang masi idoep telah ketoeloengan dari satoe bahaja besar.

 Kamoedian datenglah barisan penoeloeng, jaitoe doea barisan koeda dan satoe barisan meriam, dikapalaken oleh serdar ekrim Omar pacha sendiri jang djalan preksa tempat peprangan, diiringken oleh bebrapa banjak officier, soeda menjasiken begimana kosen serta tjakep Mohamed Ali bersama kira-kira doea poeloe soldadoe soeda melawan-moesoenja jang begitoe banjak.

